












































ᑐᓂᔭᐅᔪᖅ ᐅᕗᖓ 
ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑦ 

 
 
ᐱᔾᔪᑎᖓ: ᐱᔭᐅᔪᓐᓇᖅᑐᑦ ᖁᕙᓯᓐᓂᖏᑦ ᐃᖃᓗᓐᓄᑦ ᑭᓐᖓᐃᑦ ᑲᖏᖅᑐᖓᓂ, ᓄᓇᕗᑦ 
 
ᑐᑭᓯᒋᐊᕈᑏᑦ:  
 
ᑲᑎᒪᑎᑦᑎᓚᐅᖅᑐᑦ ᑭᓐᖓᐃᑦ ᐃᖃᓗᖏᓐᓂ ᔫᓐ 3, 2009 ᐸᓐᓂᖅᑑᒥᑦ ᓴᖅᑭᑎᑦᑎᓪᓗᑎᑦ ᑲᑎᑦᑐᒋᑦ 
ᐃᖃᓗᑦᑕᐅᔪᓐᓇᖅᑎᑕᐅᔪᓂᑦ (TAH).  ᑐᓂᔭᐅᔪᖅ ᐃᓱᒪᒋᔭᐅᓗᓂ ᐃᓚᒋᓪᓗᓂᐅᒃ ᐃᓄᓐᓂᑦ 

ᑲᑎᒪᑎᑦᑎᓂᕐᒥᑦ, NWMB ᒪᓕᒐᖅᑎᒎᖓᔪᓂᑦ ᐅᖃᐅᔾᔨᒋᐊᓚᐅᖅᑐᑦ ᓛᖕ ᒥᓴᓄ LLP ᑐᑭᒋᔭᖏᓐᓂᑦ 
ᐱᔭᐅᔪᓐᓇᖅᑐᓂᑦ ᖁᕝᕙᓯᓐᓂᖏᓐᓂᑦ (BNL).  ᐊᖏᕈᑕᐅᓚᐅᖅᑐᖅ ᐃᓐᓄᓂᑦ ᑲᑎᒪᑎᑦᑎᓚᐅᖅᑎᓐᓇᒋᑦ 
ᐅᖃᐅᓯᕆᔭᐅᓂᐅᔪᖅ BNL-ᖓᓂ ᑭᖑᕙᖅᑎᑕᐅᓂᐊᖅᑐᖅ ᑎᒥᐅᔪᓕᒫᑦ ᕿᒥᕈᔪᓐᓇᓂᐊᕐᒪᑕ ᒪᓕᒐᖅᑎᒍᑦ 
ᐃᓱᒪᒋᔭᐅᔪᓂᑦ.  
   
ᖃᐅᔨᓴᕐᓂᖅ:  
 
ᖃᐅᔨᒋᐊᕐᕕᐅᔪᑦ ᐃᓚᒋᓂᐊᖅᑕᖏᑦ ᓄᓇᕗᒻᒥ ᓄᓇᑖᕈᒻᒥᑦ ᐊᖏᕈᒻᒥᑦ (NLCA).   
 
ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍᑦ ᑖᓐᓇ BNL ᐊᑐᖅᑐᖅ ᐅᖃᖅᓯᒪᓂᖓᓂ “ᐱᔭᐅᔪᓐᓇᖅᑐᑦ” 
ᓇᓗᓇᐃᖅᓯᒍᑕᐅᔪᖅ ᐱᔪᓐᓇᐅᑎᖓᓂᑦ.  ᑖᓐᓇ ᐅᖃᖅᓯᒪᓂᖓ ᑕᑯᒃᓴᐅᑎᑦᑎᔪᖅ ᐃᖃᓗᑦᑕᐅᔪᓐᓇᖅᑐᑦ 
ᐱᔾᔪᑎᖃᖅᑐᑎᑦ ᑎᑎᕋᖅᑕᐅᓯᒪᔪᓂᑦ 5.6.26 (a)-ᒥᑦ (c)-ᒧᑦ ᐊᒻᒪ ᐱᖃᓯᐅᔾᔨᖏᑦᑐᖅ ᐃᖃᓗᒐᓱᓐᓂᕐᒥᑦ 
ᑮᓇᐅᔭᓕᐅᕈᑎᔅᓴᓄᑦ ᑭᓯᐊᓂ ᓄᓇᓕᒻᒥᑦ ᓄᓇᓕᒻᒧᑦ ᑕᐅᖅᓰᖃᑎᒌᓐᓂᕐᒧᑦ ᐅᕝᕙᓘᓐᓃᑦ ᓂᐅᕐᕈᑎᖃᕐᓂᖅ 
ᓂᕆᔭᒃᓴᐅᔪᓂᑦ ᐅᕝᕙᓘᓐᓃᑦ ᐊᑐᖅᑕᐅᓗᑎᑦ ᓄᓇᕗᒻᒥ (NSA).  ᓲᕐᓗ, ᐃᒪᕐᒥᐅᑕᓕᕆᔨᒃᑯᑦ 
ᑕᑯᓐᓇᖅᑕᖓᑎᒍᑦ ᑖᓐᓇ BNL ᐱᖃᓯᐅᔾᔨᒐᔭᖅᑐᖅ ᓂᐅᕕᐊᒃᓴᓂᑦ ᓄᓇᓕᒻᒥ ᓂᕆᔭᒃᓴᐅᓗᑎᑦ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑎᒍᑦ (HTO) ᐅᕝᕙᓘᓐᓃᑦ ᓄᓇᓕᒻᒥ ᓂᐅᕕᕐᕕᒃ.  ᑭᓯᐊᓂᓕ, ᐱᖃᓯᐅᔾᔨᖏᑦᑐᖅ 
ᐃᖃᓗᒐᓱᓐᓂᕐᒧᑦ ᐃᖃᓗᖃᕐᕕᒻᒧᑦ ᓄᓇᓕᒻᒥ ᖃᓪᓗᓈᓄᑦ ᐊᐅᓪᓚᖅᑎᑕᐅᓂᐊᖅᑐᓂᑦ.   
 
ᐃᓗᓕᕆᔭᖏᑦ ᐱᖃᓯᐅᔾᔭᐅᓯᒪᔪᑦ BNL-ᒥᑦ ᓇᓗᓇᐃᖅᑕᐅᓯᒪᓪᓚᕆᖏᑦᑐᑦ ᓄᓇᕗᒻᒥᑦ ᓄᓇᑖᕈᒻᒥᑦ 
ᐊᖏᕈᒻᒥᑦ, ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍᑦ ᐃᓚᒋᔭᖏᑦ ᑎᑎᕋᖅᓯᒪᔪᑦ 5.6.26 ᑕᑯᒃᓴᐅᑎᑦᑎᔪᑦ 
ᐱᔾᔪᑎᒋᓂᐊᖅᓯᒪᔭᖓᓂᑦ ᐃᖃᓗᑦᑕᐅᔪᓂᑦ ᖃᓄᐃᓕᔭᐅᔪᓂᑦ, ᐊᒻᒪ ᐊᑐᖅᑕᐅᔪᑦ ᐋᖅᑭᒍᑎᐅᓪᓗᑎᑦ, BNL. 
ᐊᑖᓂ 5.6.26, ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᕿᒥᕈᖃᑦᑕᕆᐊᓖᑦ BNL-ᒥᑦ ᐊᑐᓂ ᐃᖃᓗᐃᑦ 
ᐊᒥᓲᓂᖏᓐᓄᑦ ᐅᕝᕙᓘᓐᓃᑦ ᑕᕝᕙᖓᒃᓴᐃᓇᐅᖏᑦᑐᖅ ᐊᒻᒪ ᓇᓗᓇᐃᖅᓯᔪᑦ ᐊᓯᐊᓂᑦ ᐃᓕᓯᒃᑲᓂᕐᓗᑎᑦ 
ᐱᑕᖃᕆᐊᖃᖅᑎᑕᐅᔪᖅ ᑎᑭᑦᑎᑦᓂᐊᕐᓗᓂ ᐃᓚᖏᓐᓂ ᐊᑕᖏᕐᓗᒋᓪᓘᓐᓃᑦ: 
  

a) ᖁᕙᕆᐊᖅᑕᐅᓗᓂ ᓂᕆᔭᐅᕙᑦᑐᑦ ᐊᑐᖅᑕᐅᔪᓪᓘᓐᓃᑦ ᐃᓄᓐᓄᑦ; 
b) ᓄᓇᓕᒻᒥᑦ ᓄᓇᓕᓐᓄᑦ ᑕᐅᖅᓰᖃᓯᖃᕐᓂᖅ; ᐊᒻᒪ 
c) ᓂᐅᕐᕈᑎᖃᕐᓂᖅ ᓂᕆᔭᒃᓴᓂᑦ ᐊᑐᖅᑕᐅᓂᐊᖅᑐᓂᓪᓘᓐᓃᑦ ᓄᓇᕗᒻᒥ. 

 
ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖏᑎᒍᑦ, ᐋᖅᑭᒋᐊᖅᓯᒪᔪᖅ BNL, BNL-ᖑᔪᖅ ᐋᖅᑭᒋᐊᖅᑕᐅᔪᓐᓇᖅᑐᑦ 
ᕿᒥᕈᔭᐅᖃᑦᑕᓚᐅᖅᑎᓪᓗᒋᑦ, ᐊᒻᒪ ᑖᓐᓇ BNL ᑕᒪᕐᒥᒃ ᐊᓯᔾᔨᖅᓯᒪᒐᔭᖅᑐᑦ ᑖᒃᑯᓂᖓᒃᓴᐃᓐᓇᖅ 
ᐃᓗᓕᖃᕐᓗᑎᑦ.  ᐅᖃᖅᓯᒪᓂᖏᑦ 5.6.27 ᐃᓱᒪᒋᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓂ 
ᐃᓱᒪᓕᐅᓂᕐᒧᑦ ᐊᑦᑐᐊᓂᓖᑦ 5.6.26 ᑖᒃᓱᒥᖓ ᑕᑯᓐᓇᖅᑕᐅᔪᒥᑦ ᒪᓕᓐᓂᖃᖅᑐᑦ.    

ᐱᔾᔪᑎᒋᔭᖓ ᓄᓇᕗᒻᒥ ᐆᒪᔪᖅᑕᐅᕙᑦᑐᓂᑦ ᖃᐅᔨᓴᕐᓂᖅ (ᐆᒪᔪᖅᑕᐅᕙᑦᑐᓂᑦ ᖃᐅᔨᓴᕐᓂᖅ) 
ᑎᑎᕋᖅᑕᐅᓯᒪᔪᑦ 5.4.5 is “ᑐᑭᓯᒋᐊᕈᑎᖃᖅᑎᑦᑎᓗᓂ, ᓴᖅᑭᑎᑦᑎᓗᑎᑦ ᒫᓐᓇᐅᔪᒥᑦ ᐆᒪᔪᖅᑕᐅᕙᑦᑐᓂᑦ 
ᖁᕙᓯᓐᓂᖓ, ᐃᑲᔪᕐᓂᐊᖅᑐᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᓐᓂᑦ ᓴᖅᑭᑎᑦᑎᓗᑎᑦ ᖁᕙᓯᓐᓂᖏᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑐᑦ ᐊᒻᒪ, ᑕᐃᒪᓐᓇ, ᑐᓂᓯᓗᑎᑦ ᐱᐅᔪᒥᑦ ᐊᐅᓚᑦᑎᓂᕐᒥᑦ ᐊᒻᒪ ᐊᑐᖅᑕᐅᑎᐊᕐᓗᑎᑦ 
ᐆᒪᔪᐃᑦ ᓄᓇᕗᒻᒥ.  ᑕᕝᕗᖓ ᑎᑭᑦᑐᒍ, ᖃᐅᔨᓴᕐᓂᐅᔪᖅ ᐃᒪᐃᑦᑕᕆᐊᓕᒃ: (a) ᑎᑎᕋᖅᑕᐅᓗᑎᑦ 
ᖁᕙᓯᓐᓂᖏᑦ ᐊᒻᒪ ᖃᖓᒃᑰᖃᑦᑕᕐᓂᖏᑦ ᐃᓄᐃᑦ ᐊᑐᖅᐸᑦᑕᖏᑦ ᐆᒪᔪᐃᑦ ᐱᔾᔪᑎᖃᖅᑐᑎᑦ 
ᓇᓗᓇᐃᖅᑕᐅᓂᖓᓄᑦ ᐱᔭᐅᔪᓐᓇᖅᑐᓂᑦ ᖁᕝᕙᓯᓐᓂᖓ …”  ᑖᓐᓇᐅᑎᓪᓗᒍ 5.4.5(a) ᐃᓚᒋᔭᖓ 
ᐆᒪᔪᖅᑕᐅᕙᑦᑐᓂᑦ ᖃᐅᔨᓴᓂᕐᒧᑦ, ᐅᖃᖅᓯᒪᔪᖅᑕᖃᖏᑦᑐᖅ 5.4.5 ᐅᖃᐅᔾᔨᒋᐊᖅᑐᑦ ᑖᒃᑯᐊ BNL 
ᐱᖃᓯᐅᔾᔨᔪᑦ ᐆᒪᔪᖅᑕᐅᕙᑦᑐᓂᑦ ᐱᔾᔪᑎᖃᖅᑐᓂᑦ ᐊᓯᖏᓐᓂ ᐃᓗᓕᖏᑦ ᐅᖃᖅᓯᒪᔪᑦ 5.6.26(a)-ᒥᑦ (c)-
ᒧᑦ. ᑕᑯᓐᓇᖅᑐᒋᑦ ᖁᕙᓯᓐᓂᖏᑦ ᐊᒻᒪ ᖃᖓᒃᑰᖃᑦᑕᕐᓂᖏᑦ ᐃᓄᐃᑦ ᐆᒪᔪᖅᐸᑦᑕᖏᑦ ᐆᒪᔪᖅᑕᐅᕙᑦᑐᓂᑦ 
ᖃᐅᔨᓴᕐᓇᐅᑎᓪᓗᒍ, ᐃᓚᒋᐊᕐᓗᒍ ᐆᒪᔪᖅᑕᐅᕙᑦᑐᓂᑦ ᐱᔾᔪᑎᖃᖅᑐᑦ ᐅᖃᖅᓯᒪᔪᓂᑦ 5.6.26, ᐃᓄᐃᑦ 
ᐊᓯᖏᓐᓄᑦ ᐱᔾᔪᑎᖃᕐᓗᑎᑦ ᐆᒪᔪᖃᑦᑕᕈᓐᓇᖅᑐᑦ. ᑖᓐᓇ ᑐᑭᖃᖅᑎᑕᐅᖏᑦᑐᖅ ᐆᒪᔪᖃᑦᑕᕐᓂᖅ 
ᐱᔾᔪᑎᓕᒫᖏᓐᓄᑦ ᐱᖃᓯᐅᔾᔭᐅᓯᒪᔪᑦ BNL-ᒥᑦ. ᐆᒪᔪᖅᑕᐅᕙᑦᑐᑦ ᐱᖃᓯᐅᔾᔨᔪᑦ ᐋᖅᑭᑦᑕᐅᓂᖏᓐᓄᑦ BNL 
ᑕᑯᒃᓴᐅᑎᑦᑎᔪᑦ ᐱᔾᔪᑎᒋᔭᖓᓂ ᐆᒪᔪᖅᑕᐅᔪᓂᑦ ᐊᓯᔾᔩᔪᑦ BNL-ᖓᓂᑦ. ᐊᑐᖅᑕᐅᔪᖅ ᓴᓇᔭᐅᑎᓪᓗᒍ ᐊᒻᒪ 
ᐊᑐᓕᖅᑎᑕᐅᑎᓪᓗᒍ ᐆᒪᔪᖅᑕᐅᕙᑦᑐᓂᑦ ᒪᓕᓐᓂᖃᖅᑐᑦ ᑖᔅᓱᒥᖓ ᑕᑯᓐᓇᖅᑕᐅᔪᒥᑦ. 
 
ᐊᒥᓱᒐᓚᐃᑦ ᑲᑎᒪᔨᕋᓛᑦ ᓴᖅᑭᖅᑎᑕᐅᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᓐᓂᑦ ᐅᖃᐅᔨᒋᐊᖅᑐᑎᑦ ᐊᒻᒪ 
ᐊᐅᓚᑦᑎᓪᓗᑎᑦ ᐆᒪᔪᖅᑕᐅᕙᑦᑐᓂᑦ ᖃᐅᔨᓴᓂᕐᒥᑦ. ᑖᓐᓇ ᐱᖃᓯᐅᔾᔨᔪᖅ ᓴᖅᑭᖅᑎᑕᐅᓂᖓᓂᑦ 
ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᖏᑦ 1994-ᒥᑦ, ᐃᒃᓯᕙᐅᐃᑕᖃᖅᑐᑎᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᓐᓂᑦ ᐊᒻᒪ 
ᑭᒡᒐᖅᑐᐃᔨᖃᐅᖅᑐᑦ ᑎᒃᑯᐊᖅᑕᐅᔪᑦ ᐱᖓᓱᓄᑦ ᐊᕕᑦᑐᖅᓯᒪᔪᓄᑦ ᐆᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᓐᓄᑦ 
(RWOs), ᐃᒪᕐᒥᐅᑕᓕᕆᔨᒃᑯᑦ, ᐊᕙᑎᓕᕆᔨᒃᑯᑦ ᑲᓇᑕᒥ, ᐊᒻᒪ ᓄᓇᑦᓯᐊᑉ ᒐᕙᒪᒃᑯᖏᑦ ᓄᓇᒥᐅᑕᓕᕆᔨᒃᑯᑦ. 
ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᖏᑦ ᑐᑭᓕᐅᓚᐅᖅᑐᑦ ᐱᔪᒪᔾᔪᑎᒋᓪᓗᐊᑕᕆᔭᖓ ᐆᒪᔪᖅᑕᐅᕙᑦᑐᓂᑦ 
ᖃᐅᔨᓴᓂᕐᒧᑦ ᐋᖅᑭᒃᓯᓗᑎᑦ ᐱᔭᐅᔪᓐᓇᖅᑐᓂᑦ ᖁᕙᓯᓐᓂᖓᓂᑦ, ᐊᒻᒪ ᓇᓗᓇᐃᖅᓯᔪᑦ 
ᑐᑭᖃᕋᓗᐊᖅᑎᓪᓗᒋᑦ BNL ᓇᓗᓇᐃᖅᓯᒪᓪᓚᕆᖏᒻᒪᑦ ᓄᓇᕗᒻᒥ ᓄᓇᑖᕈᒻᒥᑦ ᐊᖏᕈᒻᒥᑦ: 
 

“ᐅᖃᖅᓯᒪᓂᖏᑦ ᐊᖏᕈᑎ ᓇᓗᓇᐃᖅᓯᖏᑦᑐᑦ ᐱᔭᐅᔪᓐᓇᖅᑐᑦ ᖁᕙᓯᓐᓂᖓ ᐊᖏᓂᖓ ᐆᒪᔪᖅᑕᐅᔪᓐᓇᖅᑐᑦ 
ᒫᓐᓇᐅᔪᒥᑦ ᐊᑐᖅᑕᐅᔪᖅ ᓄᓇᓕᒻᒥ ᐊᒻᒪ ᐱᖅᑯᓯᓄᑦ ᐱᔾᔪᑎᓄᑦ. …. ᐆᒪᔪᕋᓱᓐᓂᖅ ᓄᐊᑦᑎᓂᕐᓘᓐᓃᑦ 
ᐱᔾᔪᑎᖃᖅᑐᓂᑦ ᐱᔭᐅᓂᐊᖅᑐᓂᑦ ᐊᒥᕐᓂᑦ, ᓱᓗᓐᓂᑦ, ᕿᒥᓄᑦ ᓂᕿᑦ, ᓴᓇᔭᒃᓴᐃᑦ ᐊᓯᖏᓪᓗ. 
ᓇᓗᓇᐃᖅᑕᐅᒐᔭᖅᑐᖅ “ᐱᔭᐅᔭᕆᐊᖃᖅᑐᓂᑦ ᐱᔭᐅᔪᓐᓇᖅᑐᑦ” ᐃᓗᓕᖏᑦ ᐃᓱᐊᓃᑦᑐᖅ ᐊᑐᕈᓂ ᐊᖑᓇᓱᑦᑎᐅᑉ 
ᓄᓇᖓᓂ ᐅᕝᕙᓘᓐᓃᑦ ᑕᐅᖅᓰᖃᑎᒌᓐᓂᕐᒧᑦ ᓄᓇᓕᓐᓄᑦ. ᓇᓗᓇᖏᑦᑐᖅ ᐃᓱᒪᒋᔭᐅᔪᓐᓇᖏᑦᑐᖅ 
“ᐱᔭᐅᔭᕆᐊᖃᖅᑐᓂᑦ” ᓱᓇᒐᓚᐃᑦ ᐆᒪᔪᖅᑕᐅᔪᑦ ᓄᐊᑕᐅᔪᓪᓘᓐᓃᑦ ᓂᐅᕕᐊᒃᓴᐅᓂᐊᖅᑐᓂᑦ ᓂᕿᐅᓗᑎᑦ 
ᓯᓚᑖᓄᑦ ᓄᓇᕗᑦ.” (NWMB, 1995b: 2). 

 
ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᖏᑦ ᓴᖅᑭᑎᑦᑎᓚᐅᖅᑐᑦ ᐊᑐᐊᒐᕐᓂᑦ ᐊᒻᒪ ᐊᑐᖅᑕᐅᔪᓐᓇᖅᑐᓂᑦ 
ᐊᐅᓚᑦᑎᓗᑎᑦ ᑮᓇᐅᔭᓕᐅᕋᓱᓐᓂᕐᒧᑦ ᑐᓴᖅᑎᑦᑎᖃᑦᑕᓂᕐᒥᑦ, ᐱᖃᓯᐅᔾᔨᔪᑦ ᐲᔭᐃᓗᑎᑦ ᑎᑎᕋᖅᑕᐅᓯᒪᔪᓂᑦ 
ᐅᖃᐅᓯᕆᓚᐅᖅᑕᖏᑦ ᓇᓗᓇᐃᖅᓯᔪᑦ ᐃᖃᓗᑦᑕᐅᓯᒪᔪᑦ ᓂᐅᕕᐊᖑᓯᒪᒻᒪᑕ ᐃᖃᓗᓕᕆᕕᒻᒧᑦ 
ᓂᕿᓕᕆᕕᒻᒧᓘᓐᓃᑦ ᐅᕝᕙᓘᓐᓃᑦ ᓇᓗᓴᐃᖅᓯᔪᑦ ᐃᖃᓗᑦᑕᐅᓯᒪᔪᑦ ᓂᐅᕕᐊᖑᓯᒪᔪᑦ ᐅᕝᕙᓘᓐᓃᑦ 
ᑮᓇᐅᔭᓕᐅᕋᓱᓐᓂᕐᒧᑦ, ᑎᑎᕋᖅᑕᐅᓯᒪᔪᑦ ᐅᖃᐅᓯᖏᑦ ᓇᓗᓇᐃᖅᓯᔪᑦ ᐃᖃᓗᑦᑕᐅᓯᒪᔪᑦ ᓂᐅᕕᐊᖑᓯᒪᔪᑦ 
ᓄᓇᓕᒻᒥ ᓂᕆᔭᐅᓂᐊᖅᑐᑎᑦ, ᓲᕐᓗ ᓄᓇᓕᒻᒥ ᐆᒪᔪᕐᓂᐊᑎᒃᑯᓐᓄᑦ ᐅᕝᕙᓘᓐᓃᑦ ᐃᓚᖓᓐᓄᑦ 
ᓂᓪᐅᕕᕐᕕᒻᒧᑦ ᐱᔭᐅᓚᐅᖅᑐᑦ (NWHS, ᒪᑉᐱᒐᖅ. 23).  
 
ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍᑦ, ᐅᖃᐅᓯᖅ ᐊᑐᖅᑕᐅᔪᖅ “ᐃᒻᒥᓄᑦ ᓂᕆᔭᐅᓂᐊᖅᑐᑦ” ᐊᑦᑐᐊᓂᓕᑦ 
“ᐊᓯᖏᓐᓄᑦ ᓄᓇᓕᒻᒥᐅᑕᓄᑦ” ᐅᕙᓂ 5.6.27(e) ᐊᒻᒪ 5.6.31 ᑭᓯᐊᓂ ᑎᑎᕋᖅᓯᒪᖏᑕᖏᓐᓂ 5.6.26(a) 
ᐅᕝᕙᓘᓐᓃᑦ 5.6.27(b) ᓇᓗᓇᐃᖅᓯᖏᑦᑐᑦ “ᐊᑐᖅᑕᐅᔪᑦ ᐃᓄᓐᓄᑦ” ᐅᕙᓂ 5.6.26(a) ᑐᕌᖓᔪᖅ 
“ᐊᑐᖅᑕᐅᔪᖅ ᑭᓱᑐᐃᓐᓇᕐᒧᑦ ᐱᔾᔪᑕᐅᔪᓂᑦ” (ᐱᖃᓯᐅᑎᓪᓗᑎᑦ ᐃᖃᓗᑦᑕᐅᔪᑦ ᑮᓇᐅᔭᓕᐅᕋᓱᑦᑐᑎᑦ).   
“ᐃᒻᒥᓄᑦ ᓂᕆᔭᐅᔪᑦ ᐊᓯᖏᓐᓄᑦ ᓄᓇᓕᒻᒥᐅᑕᓄᑦ” ᓇᓗᓴᐃᖅᑕᐅᓯᒪᔪᖅ 5.6.33 ᐃᒪᐃᑦᑑᓪᓗᓂ 
“ᓂᕆᔭᐅᔪᑦ ᓄᓇᕗᒻᒥ ᐊᓯᖏᓐᓄᑦ ᓄᓇᕗᒻᒥᐅᑕᓄᑦ ᐊᒻᒪ ᕿᑐᓐᖓᖏᓐᓄᑦ”. ᐃᓚᒋᐊᖅᓯᓂᖅ “ᐃᒻᒥᓄᑦ” 

ᐱᔭᐅᓚᐅᖅᑎᓐᓇᒍ “ᓂᕆᔭᐅᔪᑦ ᐊᓯᖏᓐᓄᑦ ᓄᓇᓕᒻᒥᐅᑕᓄᑦ” ᓇᓗᓇᐃᖅᓯᔪᑦ ᓂᕈᑭᓐᓂᖅᓴᒥᑦ 
ᐅᖃᖅᓯᒪᓂᖓ; ᑭᓪᓕᖃᕐᓂᖅᓴᐅᔪᖅ ᐅᖃᖅᓯᒪᓂᖕᖏᓐᓂᑦ 5.6.26(a) ᐊᒻᒪ ᐱᖃᓯᐅᓪᔾᔨᒐᔭᖏᑦᑐᖅ 
ᐱᔾᔪᑎᖓᓂᑦ 5.6.26 (b) ᐊᒻᒪ (c).  ᓇᓗᓇᐃᖅᑕᐅᓯᒪᓂᖓᓄᑦ 5.6.26(b) ᐊᒻᒪ 5.6.26(c), ᑕᒪᒃᑭ ᑕᒪᒃᑭᑦ 
ᑕᑯᒃᓴᐅᑎᑦᑎᔪᑦ ᑮᓇᐅᔭᓕᐅᕋᓱᓐᓂᕐᒧᑦ ᐱᓕᕆᐊᓂᑦ, ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍᑦ “ᓂᕆᔭᐅᔪᑦ 
ᐊᑐᖅᑕᐅᔪᓪᓘᓐᓃᑦ ᐃᓄᓐᓄᑦ” ᐃᓗᐊᓂ 5.6.26(a) ᑐᑭᖃᖅᑎᑕᐅᖏᑦᑐᖅ ᐱᖃᓯᐅᔾᔨᓗᑎᑦ 
ᑮᓇᐅᔭᓕᐅᕋᓱᓐᓂᕐᒧᑦ ᐱᔾᔪᑕᐅᔪᓂᑦ.  
 
ᐊᕝᒡᐸᓗᖓᓂᑦ, ᐊᑐᖅᑕᐅᔪᖅ ᐅᖃᐅᓯᖅ “ᓄᓇᓕᒻᒥ ᓂᕆᔭᐅᔪᑦ” ᐅᖃᖅᓯᒪᓂᖏᓐᓂᑦ ᐃᓄᐃᑦ 
ᐆᒪᔪᕋᓱᓐᓂᕐᒧᑦ ᐱᔪᓐᓴᐅᑎᖏᑦ ᐅᕙᓂ 16.1.2 ᓇᓗᓴᐃᖅᓯᔪᑦ ᑖᔅᓱᒥᖓ ᐱᔪᓐᓴᐅᑎᖓᓂᑦ.    
 
ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍᑦ, ᐅᖃᖅᓯᒪᓂᖓ ᐱᑕᖃᖏᓪᓗᓂ “ᓄᖑᓴᐃᖏᓂᕐᒧᑦ” ᑕᑯᒃᓴᐅᔪᑦ 
ᐅᕙᓂ 5.6.26 ᐅᕝᕙᓘᓐᓃᑦ ᐃᓗᓕᖏᑦ ᐊᑦᑐᐊᓂᓖᑦ ᐆᒪᔪᖅᑕᐅᕙᑦᑐᓂᑦ ᖃᐅᔨᓴᓂᕐᒧᑦ ᐅᕝᕙᓘᓐᓃᑦ 
ᐋᖅᑭᑦᑕᐅᓂᖏᓐᓄᑦ BNL ᓇᓗᓇᐃᖅᓯᖏᑦᑐᑦ ᐱᔾᔪᑎᖓᓂᑦ ᑎᒥᐅᔪᓂᑦ ᐱᖃᓯᐅᔾᔭᐅᓗᓂ ᐃᖃᓗᑦᑕᐅᔪᓂᑦ 
ᑮᓇᐅᔭᓕᐅᕋᓱᓐᓂᕐᒧᑦ ᐱᔾᔪᑎᖃᖅᑐᑦ ᐊᓯᖏᓐᓂ ᓄᓇᓕᓐᓂᑦ ᓄᓇᓕᓐᓄᑦ ᑕᐅᖅᓰᒍᑕᐅᔪᑦ ᐅᕝᕙᓘᓐᓃᑦ 
ᓂᐅᕐᕈᑕᐅᔪᑦ ᓂᕆᔭᐅᓂᐊᖅᑐᑎᑦ ᐊᑐᖅᑕᐅᓗᑎᓪᓘᓐᓃᑦ ᓄᓇᕗᒻᒥ.  ᐊᔾᔨᒋᖏᑕᖏᑦ ᓄᓇᑖᕈᑏᑦ ᐊᖏᕈᑏᑦ 
ᐊᔾᔨᒋᖏᑕᖏᓐᓂ ᐅᖃᐅᓯᖏᓐᓂᑦ ᐊᑐᖅᑐᑦ ᐱᑕᖃᖅᑎᑕᐅᓪᓗᓂ ᐊᔾᔨᐸᓗᖏᓐᓄᑦ ᐱᔪᓐᓇᐅᑎᓄᑦ ᐊᒻᒪ 
ᐅᖃᖅᓯᒪᓂᖏᑦ.  ᐆᑦᑑᑎᒋᓗᒍ, 5.6.1 ᐊᒻᒪ 5.6.26 ᐊᑐᖏᒻᒥᔪᑦᑕᐅᖅ ᐅᖃᐅᓯᕐᒥᑦ “ᓂᕿ”, ᑭᓯᐊᓂ 
ᑭᓇᑐᐃᓐᓇᖅ ᐅᖃᕋᔭᖏᑦᑐᖅ ᐆᒪᔪᖅᑕᐅᔪᑦ ᐃᓄᓐᓄᑦ ᓂᕿᒃᓴᓄᑦ ᐱᖃᓯᐅᔾᔭᐅᓯᒪᖏᑦᑐᑦ ᑖᒃᑯᓇᓂ 
ᐃᓚᒋᔭᖏᓐᓂ. 
 
ᑲᔪᖏᖅᓯᒪᓂᖓ BNL ᐊᒻᒪ ᐱᔪᓐᓇᐅᑏᑦ ᐃᒋᑕᐅᓗᑎᑦ ᖃᓄᐃᑦᑐᑐᐃᓐᓇᐃᑦ ᐆᒪᔪᑦ ᒪᓕᒐᖅᑎᒍᑦ 
ᐆᒪᔪᖅᑕᐅᔪᑦ ᑎᑎᕋᖅᑕᐅᓯᒪᔪᑦ 5.7.30 ᒪᕐᕉᒃ ᐊᔾᔨᒌᖏᑦᑐᑦ.  ᐃᓚᒋᐊᕐᓗᒍ, ᐱᔪᓐᓇᐅᑎᐅᔪᖅ ᐅᕙᓂ 
5.7.30 ᑐᕌᖓᓗᐊᖅᑐᖅ ᐅᕗᖓ 5.6.26-ᒥᑦ 5.6.30-ᒧᑦ, ᐊᑦᑐᐊᓂᓖᑦ ᐋᖅᑭᒋᐊᖅᑕᐅᓯᒪᔪᓂᑦ BNL.  
ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍᑦ, ᐱᔾᔪᑎᒋᔭᖓ ᑭᓪᓕᖃᖅᑎᑕᐅᓗᑎᑦ ᑕᑯᒃᓴᐅᓂᖓ ᐆᒪᔪᖅᑕᐅᔪᓂᑦ 
ᐊᑖᓂ BNL, ᐋᖅᑭᒋᐊᖅᑕᐅᖃᑦᑕᕈᓐᓇᖅᑐᖅ ᕿᒥᕈᔭᐅᖃᑦᑕᓚᓇᐅᖅᑎᓪᓗᒍ,ᑕᐃᒪᐃᓐᓂᖓ ᒪᓕᓐᓂᖃᖅᑐᖅ 
ᐱᔾᔪᑎᖓᓂᑦ ᐆᒪᔪᖅᑕᐅᔪᑦ ᐃᓕᓴᕆᔭᐅᔪᑦ ᐅᕙᓂ 5.6.26 (a)-ᒥᑦ (c)-ᒧᑦ.  ᐊᓯᖏᑦ ᐆᒪᔪᖅᑕᐅᔪᑦ 
ᐃᓄᓐᓄᑦ, ᓲᕐᓗ ᐅᖃᖅᓯᒪᓂᖏᓐᓂ ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᒐᓱᓐᓂᖅ ᐊᑖᓂ ᐊᒥᒃᑯᒋᔭᐅᔪᓂᑦ, 
ᑭᓪᓕᖃᖅᑎᑕᐅᖏᑦᑐᑦ ᑖᔅᓱᒧᖓ. ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍᑦ ᐅᖃᖅᓯᒪᓂᖓ 5.6.26 to 
5.6.30 ᐃᑲᔪᖅᑐᐃᔪᖅ ᐃᓂᒋᔭᖓᓂ ᑖᓐᓇ BNL ᐊᒻᒪ ᐋᖅᑭᒋᐊᖅᑕᐅᓯᒪᔪᖅ BNL ᐱᖃᓯᐅᔾᔨᖏᑦᑐᑦ 
ᐃᖃᓗᒐᓱᓐᓂᕐᒧᑦ ᑮᓇᐅᔭᓕᐅᕋᓱᑦᑐᑎᑦ ᐱᔾᔪᑕᐅᔪᑦ ᐊᒻᓯᖏᓐᓄᑦ ᓄᓇᓕᓐᓂᑦ ᓄᓇᓕᓐᓄᑦ ᐅᕝᕙᓘᓐᓃᑦ 
ᓂᐅᕐᕈᑎᖃᓂᕐᒧᑦ ᓂᕆᔭᐅᓂᐊᖅᑐᓂᑦ ᐊᑐᖅᑕᐅᔪᓂᓪᓘᓐᓃᑦ ᓄᓇᕗᒻᒥ.    
  
BNL-ᖓ ᐱᖃᓯᐅᔾᔨᒍᓂ ᑮᓇᐅᔭᓕᐅᕋᓱᓐᓂᕐᒧᑦ ᐱᔾᔪᑎᖃᖅᑐᓂᑦ ᐊᓯᖏᓐᓄᑦ ᓄᓇᓕᓐᓂᑦ ᓄᓇᓕᓐᓄᑦ 
ᑕᐅᖅᓰᓂᕐᒧᑦ ᓂᐅᕐᕈᑎᖃᕐᓂᒧᓪᓘᓐᓃᑦ ᓂᕆᔭᐅᓂᐊᖅᑐᑦ ᐊᑐᖅᑕᐅᓂᐊᖅᑐᓂᓪᓘᓐᓃᑦ ᓄᓇᕗᒻᒥ, ᓲᕐᓗ 
ᐆᑦᑑᑎᒋᓗᒍ ᐃᖃᓗᒐᓱᓐᓂᖅ ᐃᖃᓗᓕᕆᕕᒻᒧᑦ ᐊᐅᓪᓚᖅᑎᑕᐅᓂᐊᖅᑐᓂᑦ, 
ᐊᒥᐊᒃᑯᖃᖏᓂᖅᓴᐅᔪᓐᓇᕋᔭᖅᑐᑦ ᐃᖃᓗᒐᓱᓐᓂᕐᒧᑦ ᓇᓗᓇᐃᖅᑕᐅᔪᑦ ᐃᓚᖓᓂ 5.6.31.  ᑖᒃᑯᐊ 
ᐱᕕᒃᓴᐅᔪᑦ ᐱᖃᓯᐅᔾᔨᔪᑦ ᐃᖃᓗᑦᑕᐅᔪᑦ ᐃᓄᓐᓄᑦ ᐊᒻᒪ ᐃᓅᖏᑦᑐᓄᑦ ᐊᒻᒪ ᐃᓕᓴᕆᔭᐅᓯᒪᔪᓄᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ (DIOs) ᐋᖅᑭᑦᓯᒪᓂᖓᓂᑦ ᐊᒻᒪ ᓯᕗᓪᓕᐅᔾᔭᐅᔪᑦ ᐋᖅᑭᑦᑕᐅᔪᑦ ᑕᕝᕙᓂ ᐃᓚᖓᓂ. 
ᓇᓗᓇᐃᔭᖅᓯᒪᓂᖓ ᐊᒻᒪ ᓇᓗᓇᐃᔭᖅᓯᒪᓂᖓ ᐃᓚᒋᔭᖏᓐᓂ ᐊᑦᑐᐊᓂᓖᑦ ᐃᓕᐅᖅᑲᐃᓂᕐᒧᑦ ᐊᒥᐊᒃᑯᓂᑦ 
ᐃᑲᔪᓱᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍᑦ TAH ᓴᖅᑭᖅᑎᑕᐅᓯᒪᔪᖅ, ᑮᓇᐅᔭᓕᐅᕋᓱᓐᓂᕐᒧᑦ 
ᐱᕕᒃᓴᐅᔪᑦ ᐊᓯᖏᓐᓂ ᓄᓇᓕᓐᓂᑦ ᓄᓇᓕᓐᓄᑦ ᑕᐅᖅᓰᓂᕐᒧᑦ ᓂᐅᕐᕈᑎᖃᕐᒃᓂᒧᓪᓘᓐᓃᑦ 
ᓂᕆᔭᐅᓂᐊᖅᑐᓂᑦ ᐊᑐᖅᑕᐅᓂᐊᖅᑐᓂᓪᓘᓐᓃᑦ ᓄᓇᕗᒻᒥ ᐱᑕᖃᖅᑎᑕᐅᔪᑦ ᐃᓕᐅᖅᑲᖅᑕᐅᓂᖏᓐᓄᑦ 
ᐊᒥᐊᒃᑯᖏᑦ. 

ᐋᔩᖃᑎᒌᓐᓂᖅ ᓄᓇᑖᕈᒻᒥᑦ ᐊᖏᕈᑎᓂᑦ, ᒐᕙᒪᒃᑯᑦ ᐱᖓᔪᖓᓂᑦ ᑎᒥᐅᔪᒥᑦ ᐱᔪᓐᓇᕐᒥᔪᑦ ᐱᔪᒪᓂᖃᖅᑐᓂᑦ 
ᐊᒻᒪ ᐃᓄᓐᓂᑦ ᐱᔪᒪᔭᐅᔪᓂᑦ. ᓇᓗᓇᐃᖅᓯᒪᔪᖅ ᖁᓛᓂ, ᓄᓇᕗᒻᒥᑦ ᓄᓇᑖᕈᒻᒥᑦ ᐊᖏᕈᑦ, ᐃᓚᒋᐊᕐᓗᒍ 
ᐋᖅᑭᑦᑕᐅᔪᓂᑦ ᐆᒪᔪᕈᓐᓇᐅᑎᓂᑦ ᐱᔪᓐᓇᐅᑏᑦ 5.6.1-ᒥᑦ ᐊᒻᒪ 5.6.3 (ᐊᑦᑐᐊᓂᓖᑦ BNL-ᒧᑦ ᐊᒻᒪ 
ᐋᖅᑭᒋᐊᖅᑕᐅᓯᒪᔪᑦ BNL), ᐊᒻᒪᓗᑦᑕᐅᖅ ᑮᓇᐅᔭᓕᐅᕋᓱᐊᕈᓐᓇᑎᑦᑎᔪᑦ ᓄᓇᕗᒻᒥ ᐃᓄᓐᓄᑦ ᐊᒻᒪ 
ᐃᓕᓴᕆᔭᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒋᖏᑦ. ᑐᕌᒐᖏᑦ ᐋᖅᑭᑦᑕᐅᓯᒪᔪᑦ 5.1.3(a) ᓇᓗᓇᐃᖅᓯᒪᔪᑦ ᐊᑖᓂ 
ᑕᑯᒃᓴᐅᑎᑦᑎᔪ ᐃᓄᐃᑦ ᐆᒪᔪᕈᓐᓇᖅᑕᖏᓐᓂ ᓄᓇᕗᒻᒥ ᐊᒻᒪ ᑕᑯᒃᓴᐅᑎᑦᑎᔪᑦ ᐱᖓᒧᖓᓐᓂᑦ ᑎᒥᖓᓐᓂ 
ᐱᔪᒪᓂᖃᖅᑐᓂᑦ.   
 

5.1.3 ᑖᓐᓇ ᑎᑎᕋᖅᓯᒪᔪᖅ ᕿᓂᖅᑐᑦ ᑎᑭᑦᑎᓗᑎᑦ ᐅᑯᓂᖓ ᑐᕌᒐᖏᓐᓂ: 
 
(a) ᓴᖅᑭᖅᑎᑕᐅᓂᖓ ᐊᑐᖅᑕᓪᓗᐊᑕᐅᔪᑦ ᐆᒪᔪᖃᑦᑕᓂᕐᒧᑦ ᐱᔪᓐᓇᐅᑏᑦ, ᓯᕗᓪᓕᐅᔾᔭᐅᔭᕆᐊᓖᑦ 
ᐊᒻᒪ ᐱᔪᓐᓇᖅᑎᑕᐅᓂᖏᑦ ᐅᑯᐊᖑᔪᑦ 

(i) ᑕᑯᒃᓴᐅᑎᑦᑎᔪ ᐱᖅᑯᓯᓄᑦ ᐊᒻᒪ ᒫᓐᓇᐅᔪᒥᑦ ᖁᕙᓯᓐᓂᖏᑦ, ᐊᑐᖅᑕᐅᔪᑦ ᐊᒻᒪ 
ᖃᓄᐃᑦᑑᓂᖏᑦ ᐃᓄᐃᑦ ᐆᒪᔪᖃᑦᑕᕐᓂᖏᑦ, 

(ii) ᑐᓐᖓᓂᖃᖅᑐᑦ ᐊᑐᐃᓐᓇᐅᓂᖓᓂᑦ, ᓇᓗᓇᐃᖅᑕᐅᔪᖅ ᐱᓇᓱᐊᖅᑐᒧᑦ 
ᐊᑐᖅᑕᓪᓗᐊᑕᐅᔪᑦ ᐱᐅᖅᓱᐊᓂᕐᒧᑦ, ᐊᒻᒪ ᐃᓱᒪᒋᔭᐅᓪᓗᑎᑦ ᖁᕙᕆᐊᕈᓐᓇᕐᓂᖏᑦ 
ᐊᒻᒪ ᖁᕙᕆᐊᓪᓚᕆᓐᓂᖏᑦ ᐊᒥᓲᓂᖏᑦ ᐃᓄᐃᑦ, ᑐᓂᓯᔪᑦ ᐃᓄᐃᑦ 
ᐱᔪᓐᓇᐅᑎᖏᓐᓂ ᐆᒪᔪᕈᓐᓇᓂᕐᒧᑦ ᑎᑭᑦᑎᔪᑦ ᐱᔭᐅᔪᓐᓇᖅᑐᓂᑦ, ᐋᖅᑭᒋᐊᖅᑕᐅᔪᑦ 
ᐋᖅᑭᒋᐊᖅᑕᐅᖃᑦᑕᑎᓪᓗᒋᑦ, 

(iii) ᑐᓂᓯᔪᑦ ᐃᓕᓴᕆᔭᐅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᓂᑦ ᓯᕗᓪᓕᐅᔾᔨᔪᑦ ᓴᖅᑭᑎᑦᑎᓂᕐᒥᑦ 
ᐊᒻᒪ ᐊᐅᓚᑦᑎᓂᕐᒥᑦ ᑮᓇᐅᔭᓕᐅᕋᓱᓐᓂᕐᒧᑦ ᐱᔾᔪᑎᖃᖅᑐᑦ ᐆᒪᔪᕋᓱᓐᓂᕐᒧᑦ, 
ᐱᖃᓯᐅᑎᓪᓗᑎᑦ ᐆᒪᔪᕋᓱᑐᐃᓐᓴᕐᓂᖅ ᐊᒻᒪ ᐊᓯᖏᑦ ᑮᓇᐅᔭᓕᐅᕋᓱᐊᕈᓐᓇᐅᑏᑦ, 

(iv) ᐱᑕᖃᖅᑎᑦᑎᔪᑦ ᐆᒪᔪᕋᓱᓐᓂᕐᒧᑦ ᐱᔪᓐᓇᖅᑎᑕᐅᓃᑦ ᐊᒻᒪ ᐱᔪᓐᓇᑎᑦᑎᔪ ᐅᐸᒐᑦᓴᐅᓂᖓ 
ᐃᓄᓐᓄᑦ ᐊᓯᖏᓐᓄᑦ ᐃᓄᐃᑦ, ᐱᓗᐊᖅᑐᒥᑦ ᐊᑯᓂᐅᔪᒥᑦ ᓄᓇᓕᒻᒥᐅᑕᐅᓕᖅᑐᑦ, 
ᐊᒻᒪ 

(v)  ᐸᕕᓴᐅᑎᓴᐅᖏᑦᑐᓂᑦ ᐸᕕᓴᐃᖏᑦᑐᖅ ᐊᑐᖅᑕᐅᓪᓗᑎᑦ ᐱᔪᓐᓇᐅᑏᑦ, 
ᓯᕗᓪᓕᐅᔾᔭᐅᔭᕆᐊᓖᑦ ᐊᒻᒪ ᐱᔪᓇᖅᑎᑕᐅᔪᑦ ᐆᒪᔪᕋᓱᓐᓂᕐᒧᑦ; … 

 
ᐃᓚᒍᑕᖓ (i) ᓇᓗᓴᐃᖅᓯᔪᖅ ᐊᑐᖅᑕᓪᓗᐊᑕᐅᔪᖅ ᑕᑯᒃᓴᐅᑎᑦᑎᔪᑦ ᐱᖅᑯᓯᑐᖃᕐᓂᑦ ᐊᒻᒪ ᒫᓐᓴᐅᔪᒥᑦ 
ᐆᒪᔪᕈᓐᓇᓂᕐᒧᑦ ᐃᓄᓐᓄᑦ, ᑭᓯᐊᓂ ᐅᖃᖏᑦᑐᑦ ᐊᑕᖏᖅᑐᒋᑦ ᒫᓐᓇᐅᔪᒥᑦ ᐆᒪᔪᖅᑕᐅᒐᓱᒍᓐᓇᖅᑐᓂᑦ 
ᐱᔪᓐᓇᐅᑏᑦ ᐅᕝᕙᓘᓐᓃᑦ ᒫᓐᓇᐅᔪᒥᑦ ᐆᒪᔪᕋᓱᐊᕐᓂᖅ ᐱᖃᓯᐅᔾᔨᔪᓇᖏᑦᑐᑦ ᐱᖅᑯᓯᓄᑦ ᐊᒻᒪ ᐊᓯᖏᓐᓄᑦ 
ᐆᒪᔪᕋᓱᓐᓂᕐᒧᑦ.  ᐃᓚᒍᑕᖓ (ii) ᓇᓗᓇᐃᖅᓯᔪᑦ ᐃᓄᐃᑦ ᐆᒪᔪᕈᓐᓇᐅᑎᖏᓐᓄᑦ ᓈᒻᒪᑦᑐᓂᑦ ᑎᑭᑦᑎᔪᑦ 
ᐱᔭᐅᔭᕆᐊᖃᖅᑐᓂᑦ ᐱᔭᐅᔪᑦ, ᐋᖅᑭᒋᐊᖅᑕᐅᕙᑦᑐᑦ ᐋᖅᑭᒋᐊᕆᐊᖃᕋᐃᒻᒪᑕ. ᐊᑐᖅᑕᐅᓂᖓ 
ᐅᖃᖅᓯᒪᓂᖓ “ᑕᐃᒪᓐᓇᑐᐃᓐᓇᖅ” ᐊᒻᒪ “ᐱᔭᐅᔭᕆᐊᖃᖅᑐᑦ” ᑕᑯᒃᓴᐅᑎᑦᑎᔪᑦ ᐱᔪᓐᓇᐅᑎᒥᑦ ᐊᒻᒪ 
ᐅᖃᖅᓯᒪᓂᖓ ᐃᓚᒍᑕᖓᓂ (ii) ᐃᑲᔪᓱᖅᑐᑦ ᑕᑯᓐᓇᖅᑕᐅᓂᖓ ᐋᖅᑭᒋᐊᖅᑕᐅᓯᒪᔪᑦ BNL ᐋᖅᑭᒋᐊᕈᑎᐅᔪ 
ᐃᓗᓕᖏᓐᓂ ᐊᓯᔾᔩᔪᑦ BNL-ᒥᑦ. ᐃᓚᒍᑕᖓ (iii) ᑕᑯᒃᓴᐅᑎᑦᑎᔪ ᓯᕗᓪᓕᐅᔾᔭᐅᔪᑦ ᑐᓂᔭᐅᓂᐊᖅᑐᑦ 
ᐃᓕᓴᕆᔭᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒋᓄᑦ ᓇᓗᓇᐃᖅᓯᒪᔪᒧᑦ ᑮᓇᐅᔭᓕᐅᕋᓱᒍᓐᓇᓂᕐᒧᑦ ᐱᔾᔪᑎᖃᖅᑐᑦ 
ᐆᒪᔪᕋᓱᓐᓂᕐᒧᑦ.  ᐃᓚᒍᑕᖓ (iv), ᓇᓗᓇᐃᖅᓯᔪᖅ ᐆᒪᔪᕋᓱᓐᓂᕐᒧᑦ ᐱᔪᓐᓇᖅᑎᑕᐅᔪᑦ, ᐱᑕᖃᕐᓇᓂ 
ᐅᖃᖅᓯᒪᓂᖓ “ᐃᓄᐃᑦ” ᐅᕝᕙᓘᓐᓃᑦ “ᐃᓅᖏᑦᑐᑦ”, ᑕᐃᒪᐃᓐᓂᖓᓄᑦ ᓇᓗᓇᐃᖅᓯᔪᖅ ᐱᖃᓯᐅᔾᔨᓪᓗᓂ 
ᐆᒪᔪᕋᓱᓐᓂᕐᒧᑦ ᑕᒪᒃᑭᓐᓄᑦ.   
 
ᐆᒪᔪᕋᓱᓐᓂᕐᒧᑦ ᐃᓗᓕᖓ ᐃᓚᖓ 5 ᑕᑯᒃᓴᐅᑎᑦᑎᔪ ᑖᓐᓇ ᐊᑐᖅᑕᓪᓗᐊᑕᐅᔪᖅ ᐆᒪᔪᕈᓐᓇᐅᑎᐅᔪᓂᑦ, 
ᓯᕗᓪᓕᐅᔾᔭᐅᔪᓂᑦ ᐊᒻᒪ ᐱᔪᓐᓇᖅᑎᑕᐅᔪᓂᑦ. ᐅᖃᐅᓯᐅᔪᖅ ᖁᓛᓂ, ᐃᓗᓕᖏᑦ ᐃᓄᓐᓂᑦ 
ᐆᒪᔪᕈᓐᓇᐅᑎᖃᖅᑎᑦᑎᔪ ᓈᒻᒪᑦᑐᒥᑦ ᑎᑭᑦᑎᔪᓂ ᐱᔭᐅᔭᕆᐊᖃᖅᑐᓂᑦ, ᐋᖅᑭᒋᐊᖅᑕᐅᕙᑦᑐᑦ 
ᐋᖅᑭᒋᐊᕆᐊᖃᕋᐃᒻᒪᑕ ᕿᒥᕈᔭᐅᖃᑦᑕᑎᓪᓗᒋᑦ.  TAH ᓴᖅᑭᖅᑎᑕᐅᑎᓪᓗᒍ,  ᐊᑐᖅᑕᓪᓗᐊᑕᐅᔪᖅ 

ᐱᑕᖃᖅᑎᑦᑎᔪᖅ BNL, ᐋᖅᑭᒋᐊᖅᓯᒪᑎᓪᓗᒍ, ᓯᕗᓪᓕᖅᐹᖑᓗᓂ ᐱᔭᐅᔪᒪᔪ TAH-ᒧᑦ.  ᐃᓗᓕᖏᑦ 
ᐃᓕᐅᖅᑲᖅᑕᐅᓂᖏᓐᓄᑦ ᐊᒥᐊᒃᑯᓂᑦ (5.6.31-ᒥᑦ  5.6.40-ᒧᑦ) ᑕᑯᒃᓴᐅᑎᑦᑎᔪ 5.1.3 (iii) ᐊᒻᒪ (iv).  
ᐅᖃᖅᓯᒪᔪᖅᑕᖃᖏᑦᑐᖅ 5.6.31(b) ᑭᓪᓕᖃᖅᑎᑦᑎᓂᐊᕐᓗᑎᑦ ᐃᓗᒍᑕᖏᓐᓂᑦ ᐃᓅᖏᑦᑐᓄᑦ - ᒫᓐᓇᐅᔪᒥᑦ 
ᐆᒪᔪᕋᓱᑐᐃᓐᓇᕐᓂᖅ ᐊᒻᒪ ᑮᓇᐅᔭᓕᐅᕋᓱᓐᓂᕐᒧᑦ ᐊᐅᓚᓂᖏᑦ ᐅᖃᐅᓯᐅᔪᖅ ᐱᖃᓯᐅᔾᔨᓇᔭᖅᑐᖅ 
ᑕᒪᒃᑭᓐᓄᑦ ᐃᓄᓐᓄᑦ ᐊᒻᒪ ᐃᓅᖏᑦᑐᓄᑦ ᐊᐅᓚᓂᖏᓐᓄᑦ.  ᓇᓗᓇᐃᖅᓯᒪᔪᑦ ᐱᕕᒃᓴᐅᔪᑦ 
ᑮᓇᐅᔭᓕᐅᕋᓱᓐᓂᕐᒧᑦ ᐊᐅᓚᑕᐅᔪᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑏᑦ 
ᑲᑐᔾᔨᖃᑎᒌᖏᓐᓄᑦ ᐱᑕᖃᖅᑎᑕᐅᔪᑦ ᐅᕙᓂ 5.6.31(c).  ᐊᓯᖏᓐᓄᑦ ᐊᑐᖅᑕᐅᔪᑦ ᐊᑖᓂ 5.6.31(d) 
ᐱᖃᓯᐅᔾᔨᔪᑦ ᑮᓇᐅᔭᓕᐅᕋᓱᓐᓂᕐᒧᑦ ᐆᒪᔪᕋᓱᐊᕐᓂᖅ ᐊᑖᓂ ᑭᓪᓕᖃᖅᒻᑎᑕᐅᔪᓂᑦ ᐊᑐᖅᑐᓪᓗᐊᑕᐅᔪᓂᑦ 
ᐊᒻᒪ 5.6.46 ᐱᑕᖃᖅᑎᑦᑎᔪ ᐃᓄᐃᑦ ᐃᒪᐃᑦᑕᕆᐊᓖᑦ “ᐊᔾᔨᖓᓂ ᐱᔪᓐᓇᐅᑎᖃᕐᓗᑎᑦ ᐱᓇᓱᐊᓂᕐᒧᑦ 
(ᑮᓇᐅᔭᓕᐅᕋᓱᓐᓂᕐᒧᑦ ᐱᕕᒃᓴᐅᔪᓂᑦ) ᐊᓯᓕᒫᖏᑦ ᐃᓄᐃᑦ ᐱᔪᓐᓇᖅᑎᑕᐅᔪᑦ ᐊᒻᒪ ᐱᓇᓱᐊᕐᔪᑎᖏᑦ 
ᐃᓱᒪᒋᔭᐅᓗᑎᑦ ᐊᒻᒪ ᐱᓇᓱᐊᕐᔪᑎᖏᑦ ᐃᓱᒪᒋᔭᐅᓗᑦ”. 
 
ᓇᓗᓇᐃᖅᓯᒪᔪᑦ ᖁᓛᓂ, ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍᑦ, TAH ᓴᖅᑭᖅᑎᑕᐅᔪᖅ, NLCA 
ᑐᕌᖅᑎᑦᑎᔪ ᐃᓄᐃᑦ ᐆᒪᔪᕈᓐᓇᕐᓗᑎᑦ ᓄᓇᕗᒻᒥ ᑮᓇᐅᔭᓕᐅᕋᓱᓐᓂᕐᒧᑦ ᐱᔾᔪᑎᖃᖅᑐᓂᑦ ᐊᓯᖏᓐᓂᑦ 
ᓄᓇᓕᓐᓂᑦ ᓄᓇᓕᓐᓄᑦ ᑕᐅᖅᓰᖃᑎᒌᓐᓂᕐᒥᑦ ᓂᐅᕐᕈᑎᖃᕐᓂᒥᓪᓘᓐᓃᑦ ᓂᕆᔭᐅᓂᐊᖅᑐᓂᑦ 
ᐊᑐᖅᑕᐅᓂᐊᖅᑐᓂᓪᓘᓐᓃᑦ ᓄᓇᕗᒻᒥ ᐃᓕᐅᖅᑲᖅᑕᐅᓂᖏᑎᒍᑦ ᐊᒥᐊᒃᑯᐃᑦ.  TAH ᓴᖅᑭᖅᑎᑕᐅᑎᓪᓗᒍ, 
ᑖᓐᓇ ᐱᑕᖃᖅᑎᑦᑎᔪ ᓯᓄᓪᓕᐅᔨᔪ (ᐋᖅᑭᒋᐊᖅᑕᐅᖃᑦᑕᑎᓪᓗᒍ) ᐊᒻᒪ ᓴᖅᑭᑎᑦᑎᔪ ᐊᑯᓂᐅᔪᒧᑦ 
ᑮᓇᐅᔭᓕᐅᕋᓱᓐᓂᕐᒧᑦ, ᐃᓅᖃᑎᒌᓐᓂᕐᒧᑦ ᐊᒻᒪ ᐱᖅᑯᓯᓄᑦ ᐱᔪᒪᔭᐅᔪᑦ ᐃᓄᓐᓄᑦ ᐆᒪᔪᕋᓱᑦᑎᓄᑦ 
ᐃᖃᓗᒐᓱᐊᕈᓐᓇᑎᑦᑎᓪᓗᑎᑦ ᐃᓅᖏᑦᑐᓄᑦ ᐊᒥᐊᒃᑯᑕᖃᖅᑎᓪᓗᒍ.  
 
ᑭᓐᖓᐃᑦ ᑲᖏᖅᑐᖓᓂ ᐃᖃᓗᐃᑦ: 
 
ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᐃᓱᒪᓕᐅᕈᑎᑦ ᓴᖅᑭᑎᑦᑎᓗᑎᑦ TAH ᑭᓐᖓᐃᑦ ᐃᖃᓗᖏᓐᓄᑦ, ᑕᐃᒪ BNL 
ᐋᖅᑭᑦᑕᐅᔭᕆᐊᖃᖅᑐᖅ.  ᐊᑐᓕᖁᔭᐅᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᓄᓐᓂᑦ ᑲᑎᒪᑎᑦᑎᓪᓗᒋᑦ ᐸᓐᓂᖅᑑᒥᑦ 
ᐋᖅᑭᓯᓂᐊᓚᐅᖅᑐᑦ TAH ᐃᓱᒪᒋᔭᐅᓪᓗᑎᑦ ᖁᕙᓯᓐᓂᖏᑦ ᐊᑦᑕᓇᕈᑏᑦ:  
 

ᑲᑎᑦᑐᒋᑦ 
ᐃᖃᓗᑦᑕᐅᔪᑦ 

ᐊᑦᑕᓇᖅᑐᖅ  

>4800 kg ᖁᕙᓯᑦᑐᖅ  
2700-4800 kg ᐊᑯᓐᓈᕿᔪᖅ  
<2700 ᐊᑦᑎᑦᑐᖅ  

 
ᕿᒥᕈᔭᐅᓚᐅᖅᑎᓪᓗᒍ ᑎᑎᕋᖅᓯᒪᔪᑦ ᑲᑎᒪᓂᐅᔪᒥᑦ, ᐃᒪᕐᒥᐅᑕᓕᕆᔨᒃᑯᑦ ᐊᑕᐅᓯᕐᒥᑦ ᓇᓗᓇᐃᖅᓯᔪᒪᔪᑦ. 
ᑲᑎᑦᑐᒋᑦ ᐆᒪ)ᖅᑕᐅᔪᑦ ᖁᕙᓯᓐᓂᖓ ᓇᓗᓴᐃᖅᑕᐅᔪᑦ ᖁᓛᓂ ᐃᖃᓗᒐᓱᓐᓂᓕᒫᓄᑦ, 
ᑮᓇᐅᔭᓕᐅᕋᓐᓂᒧᑐᐊᖑᖏᑦᑐᖅ..  (0083 ᑎᑎᕋᖅᓯᒪᔪ 8 ᑎᑭᑦᑐᒍ 18 ᑎᑎᕋᖅᑕᐅᓯᒪᔪᓂᑦ)  
 
ᓄᖅᑲᕐᓂᖓ:  
 
ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍ BNL (ᐋᖅᑭᒋᐊᖅᑕᐅᕙᑦᑐᑦ ᐋᖅᑭᒋᐊᕆᐊᖃᕋᐃᒻᒪᑕ) ᐃᓗᓕᖃᖅᑐᑦ 
ᐆᒪᔪᕋᓱᓐᓂᕐᒧᑦ ᐅᑯᓄᖓ: (a) ᓂᕆᔭᐅᔪᑦ ᐊᒻᒪ ᐊᑐᖅᑕᐅᔪᑦ ᐃᓄᓐᓄᑦ, (b) ᓄᓇᓕᓐᓂᑦ ᓄᓇᓕᓐᓄᑦ 
ᑕᐅᖅᓰᓂᖅ, ᐊᒻᒪ (c) ᓂᐅᕐᕈᑎᖃᕐᓂᖅ ᓂᕆᔭᐅᓂᐊᖅᑐᓂᑦ ᐊᑐᖅᑕᐅᓂᐊᖅᑐᓂᓪᓘᓐᓃᑦ ᓄᓇᕗᒻᒥ. BNL 
ᐱᖃᓯᐅᔾᔨᖏᑦᑐᖅ ᐆᒪᔪᕋᓱᓐᓂᕐᒧᑦ ᐅᓯᖏᓐᓄ ᐱᔾᔪᑎᖃᖅᑐᓂᑦ ᑮᓇᐅᔭᓕᐅᕋᓱᓐᓂᕐᒧᑦ, ᓲᕐᓗ, 
ᐃᖃᓗᒐᓱᓐᓂᖅ ᐃᖃᓗᖃᖅᑎᓂᐊᕐᓗᒍ ᐃᖃᓗᓕᕆᕕᐅᔪᖅ ᐃᖃᓗᓐᓂᑦ ᐊᐅᓪᓚᖅᑎᑕᐅᓂᐊᖅᑐᓂᑦ.  
ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᑎᒍ ᑖᒃᑯᐊ ᐊᓯᖏᑦ ᑮᓇᐅᔭᓕᐅᕋᓱᐊᕈᓐᓇᐅᑎᑦ ᐱᓕᕆᐊᖑᒋᐊᓖᑦ ᐊᒻᒪ 

ᐱᑕᖃᖅᑎᑕᐅᔪᑦ ᓄᓇᕗᒻᒥ ᓄᓇᑖᕈᒻᒥᑦ ᐊᖏᕈᒻᒥᑦ, ᑭᓯᐊᓂ ᐃᓚᒋᖏᑕᖏᑦ BNL (ᐋᖅᑭᒋᐊᖅᑕᐅᔪᓐᓇᖅᑐᑦ 
ᕿᒥᕈᔭᐅᖃᑦᑕᑎᓪᓗᒍ). 
  
ᑎᑎᕋᖅᑐᖅ: ᐃᒪᕐᒥᐅᑕᓕᕆᔨᒃᑯᑦ ᕿᑎᐊᓂ ᐊᒻᒪ ᐅᑭᐅᑕᖅᑐᒥᑦ 
  
ᐅᓪᓗᖓ: ᔪᓚᐃ 14, 2009  

